
MOZZJONI GĦAL RIŻOLUZZJONI TAL-PARLAMENT EWROPEW

dwar ix-xogħol tal-Assemblea Parlamentari Konġunta AKP-UE fl-2009
(2010/0000(INI))

Il-Parlament Ewropew,

– wara li kkunsidra l-Ftehim ta' Sħubija bejn il-membri tal-grupp ta' Stati Afrikani, tal-
Karibew u tal-Paċifiku (AKP), min-naħa l-waħda, u l-Komunità Ewropea u l-Istati 
Membri tagħha, min-naħa l-oħra, iffirmat f'Kotonù fit-23 ta' Ġunju 2000 (il-Ftehim ta' 
Sħubija tal-Kotonù)1,

– wara li kkunsidra r-Regoli ta’ Proċedura tal-Assemblea Parlamentari Konġunta AKP-UE, 
adottati fit-3 ta' April 20032, hekk kif ġew immodifikati l-aħħar f'Port Moresby ((Papua-
New Guinea) fit-28 ta’ Novembru 20083,

– wara li kkunsidra r-Regolament (KE) Nru 1905/2006 tal-Parlament Ewropew u tal-Kunsill 
tat-18 ta' Diċembru 2006 li jistabbilixxi strument ta' finanzjament tal-kooperazzjoni għall-
iżvilupp4,

– wara li kkunsidra d-Dikjarazzjoni ta' Kigali (Rwanda)5 li ġiet adottata mill-JPA fit-22 ta' 
Novembru 2007 għall-Ftehimiet ta' Sħubija Ekonomika Favur l-Iżvilupp (EPA),

– wara li kkunsidra d-Dikjarazzjoni ta' Luwanda dwar it-Tieni Reviżjoni tal-Ftehim ta' 
Sħubija AKP-EU (il-Ftehim ta' Sħubija ta’ Kotonù) adottata mill-JPA fit-3 ta’ Diċembru 
2009 f’Luwanda (Angola)6, 

– wara li kkunsidra l-Georgetown Communiqué adottata fid-29 ta' April 2009 f’Georgetown 
(Guyana) matul il-laqgħa reġjonali tal-Karibew tal-JPA7,

– wara li kkunsidra l-Ouagadougou Communiqué adottata fil-1 ta’ Diċembru 2009 
f'Ouagadougou (Burkina Faso) matul il-laqgħa reġjonali tal-Punent tal-Afrika tal-JPA8,

– wara li kkunsidra l-Kunses Ewropew dwar l-Għajnuna Umanitarja ffirmat fit-18 ta' 
Diċembru 20079,

– wara li kkunsidra r-risoluzzjonijiet adottati mill-JPA fl-2009:

– dwar l-isfidi għall-akkomodazzjoni demokratika tad-diversitajiet etniċi, kulturali u 

                                               
1 ĠU L 317, 15.12.2000, p. 3.
2 ĠU C 231, 26.9.2003, p. 68.
3 AKP-UE/100.291/08/fin.
4 ĠU L 378, 27.12.2006, p. 41.
5 ĠU C 58, 1.3.2008, p. 44.
6 OJ C 68, 18.3.2010, p. 43.
7 APP 100.288
8 APP 100.452
9 Dikjarazzjoni Konġunta mill-Kunsill u r-Rappreżentanti tal-Gvernijiet tal-Istati Membri mlaqqgħin fi ħdan il-
Kunsill, il-Parlament Ewropew u l-Kummissjoni Ewropea, bl-isem: ‘I-Kunses Ewropew dwar l-Għajnuna 
Umanitarja’ (ĠU C 25, 19.8.2009, p. 1.).

reliġjużi fil-pajjiżi tal-AKP u l-UE1,– dwar il-ftehimiet ta’ Sħubija Ekonomika u l-
impatti tagħhom fuq l-Istati AKP2,

– dwar il-konsegwenzi soċjali u ambjentali tat-tibdil fil-klima fil-pajjiżi tal-aKP3,

– dwar l-irwol tal-Ftehim ta' Sħubija ta' Kotonù sabiex tinstab soluzzjoni għall-kriżi 
alimentari u finanzjarja fil-pajjiżi tal-AKP4,

– dwar l-istabbiliment u l-promozzjoni tal-paċi, is-sigurtà, l-istabilità u l-governanza fis-
Somalja5,

– dwar il-Governanza globali u r-riforma tal-istituzzjonijiet internazzjonali6,

– dwar l-impatt tal-kriżi finanzjarja fuq l-Istati AKP7,

– dwar l-integrazzjoni u l-parteċipazzjoni soċjali u kulturali taż-żgħażagħ8,

– dwar it-tibdil fil-klima9,

– dwar is-sitwazzjoni fil-Madagascar10,

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Iżvilupp (A7-0000/2010),

A. billi l-membri tal-JPA esprimew it-tħassib tagħhom dwar l-aħħar żviluppi tan-negozjati 
tal-EPA matul l-aħħar sessjonijiet ta’ dibattiti regolari tagħhom f'Marzu 2009 fi Praga (ir-
Repubblika Ċeka) u f’Diċembru 2009 f’Luwanda (Angola),

B. billi r-Regolament (KE) Nru 1905/2006 msemmi hawn fuq, li jipprovdi programmi 
tematiċi applikabbli wkoll għall-pajjiżi tal-AKP, kif ukoll programm ta' miżuri ta' 
akkumpanjament għall-pajjiżi li huma firmatarji tal-protokoll dwar iz-zokkor, ġie adottat,

C. billi l-Kummissarju għall-iżvilupp u l-għajnuna umanitarja ħa impenn, fis-sessjoni tal-JPA 
li saret f'Ġunju 2007 f'Wiesbaden (il-Ġermanja), sabiex jissottometti d-Dokumenti 
Strateġiċi Nazzjonali u Reġjonali għall-Pajjiżi tal-AKP (2008-2013) għall-iskrutinju 
demokratiku tal-Parlamenti, filwaqt li jilqa' l-fatt li l-implimentazzjoni ġiet imwettqa,

D. billi r-reviżjoni l-ġdida tal-Ftehim ta' Kotonù, ipprevista għall-2020, tirrapreżenta 
okkażżjoni importanti biex jiġi msaħħaħ ir-rwol tal-JPA u d-dimensjoni reġjonali tagħha u 

                                               
1 OJ C 221, 14.9.2009, p. 19.
2 ĠU C 221, 14.9.2009, p. 24.
3 ĠU C 221, 14.9.2009, p. 31.
4 ĠU C 221, 14.9.2009, p. 38.
5 ĠU C 221, 14.9.2009, p. 43.
6 ĠU C 68, 18.3.2010, p. 20.
7 ĠU C 68, 18.3.2010, p. 24.
8 ĠU C 68, 18.3.2010, p. 29.
9 ĠU C 68, 18.3.2010, p. 36.
10 ĠU C 68, 18.3.2010, p. 40.

biex jiġi żviluppat l-iskrutinju parlamentari fil-livell tar-reġjuni tal-AKP

E. billi ż-żewġ laqgħat reġjonali tal-JPA fl-2009 f’Guyana and Burkina Faso fl-2009 kellhom 
suċċess konsiderevoli u wasslu għall-adozzjoni tal-communiqués ta’ Georgetown and 
Ouagadougou msemmija hawn fuq,

F. billi s-sitwazzjoni fin-Niġerja, il-Guinea u l-Madagascar iddeterjorat fl-2009, li waslet 
għat-tneħħija tad-demokrazija parlamentari fit-tliet pajjiżi kif ukoll id-degradar tal-istatus 
tar-rappreżentanti tagħhom bħala osservaturi fit-18-il sessjoni tal-JPA f’Luwanda,

G. filwaqt li l-kunflitt kontinwu fir-Repubblika Demokratika tal-Kongo (DRC) irriżulta fi 
vjolazzjonijiet gravi u rrepetuta tad-drittijiet tal-bniedem; billi hemm ħtieġa ta’ għajnuna 
umanitarja effettiva u impenn akbar mill-komunità internazzjonali,

H. billi kkunsidra x-xogħol magħmul mill-Parlament Pan-Afrikan (PAP) u t-twaqqif ta’ 
relazzjonijiet formali bejn il-Parlament Ewropew u l-PAP, kif ukoll li tiġi stabbilita 
delegazzjoni interparlamentari tal-Parlament Ewropew għal relazzjonijiet mal-PAP,

1. Jilqa' l-fatt li fl-2009 l-JPA kompliet toffri qafas għal djalogu miftuħ, demokratiku u fil-
fond dwar in-negozjati tal-EPA bejn l-UE u l-pajjiżi tal-AKP dwar il-Ftehim ta' Sħubija 
ta’ Kotonù inklużi l-EPAs,

2. Jilqa' t-tweġiba pożittiva tal-Kummissarju l-ġdid għall-Kummerċ għat-talba minn bosta 
pajjiżi u reġjuni tal-AKP sabiex jerġgħu jiġu studjati l-kwistjonijiet kontroversjali, 
b'konformità mal-istqarrijiet magħmula mill-President tal-Kummissjoni;

3. Jenfasizza, b’mod partikolari, l-irwol kruċjali tal-parlamenti nazzjonali tal-pajjiżi tal-AKP, 
kif ukoll l-awtoritajiet lokali u l-korpi mhux statali, fil-monitoraġġ u l-ġestjoni tad-
Dokumenti ta’ Strateġija tal-Pajjiż u r-Reġjun u fl-implimentazzjoni tal-EDF u jistieden 
lill-Kummissjoni sabiex tiggarantixxi l-involviment tagħhom; jenfasizza wkoll il-ħtieġa 
ta’ skrutinju parlamentari mill-qrib matul in-negozjati tal-EPAs;

4. Jistieden lill-parlamenti tal-pajjiżi tal-AKP sabiex jeżiġu li l-gvernijiet tagħhom kif ukoll 
il-Kummissjoni jinvolvuhom fil-proċess ta' preparazzjoni u ta' implimentazzjoni tad-
Dokumenti Strateġiċi Nazzjonali u Reġjonali li jirrigwardaw il-kooperazzjoni bejn l-
Unjoni Ewropea u l-pajjiżi tagħhom (2008-2003), u jiżguraw il-parteċipazzjoni sħiħa 
tagħhom fin-negozzjati tal-EPA;

5. Jitlob lill-Kummissjoni sabiex tipprovdi l-informazzjoni kollha li hemm disponibbli lill-
parlamenti tal-pajjiżi tal-AKP u sabiex tgħinhom f'dan ix-xogħol ta' skrutinju 
demokratiku, b'mod partikulari permezz ta' appoġġ għall-bini tal-kapaċitajiet tagħhom;

6. Jiġbed l-attenzjoni dwar it-tħassib tal-JPA u r-riperkussjonijiet tal-kriżi finanzjarja attwali 
u l-adozzjoni tad-Dikjarazzjoni ta’ Luwanda msemmija hawn fuq dwar il-kriżijiet 
finanzjarja u alimentarja dinjija;

7. Jilqa’ l-impenn tal-Kummissarju preċedenti għall-iżvilupp u l-għajnuna umanitarja fis-
sessjoni tal-JPA f’Kigali msemmija hawn fuq, li saret sabiex id-Dokumenti Strateġiċi 
Nazzjonali u Reġjonali għall-Pajjiżi tal-AKP (2008-2013) ikunu soġġetti għall-iskrutinju 

demokratiku mill-Parlamenti, bl-istess mod, jilqa’ l-ħidma li diġà saret minn xi wħud mill-
parlamenti tal-AKP għall-eżami ta’ tali dokumenti;

8. Ifakkar f'dan ir-rigward, fil-ħtieġa li l-parlamenti jiġu involuti aktar mill-qrib fil-proċess 
demokratiku u fl-istrateġiji nazzjonali għall-iżvilupp; jenfasizza l-irwol fundamentali li 
għandhom fl-implimentazzjoni, is-segwitu u monitoraġġ tal-politiki għall-iżvilupp;

9. Itenni l-pożizzjoni tiegħu li l-Fond Ewropew għall-Iżvilupp (EDF) għandu jkun inkorporat 
mal-baġit tal-Unjoni bl-għan tiżdied il-konsistenza, it-trasparenza u l-effikaċja tal-politika 
ta’ kooperazzjoni għall-iżvilupp, u li jiżgura l-iskrutinju demokratiku tiegħu; jenfasizza li 
l-integrazzjoni tal-EDF mal-baġit tal-Unjoni wkoll tagħmel parti minn risposta relevanti 
għad-diffikultajiet fl-eżekuzzjoni u fir-ratifika tal-EDFs suċċessivi;

10. Jitlob lill-parlamenti sabiex jeżerċitaw skrutinju parlamentari strett rigward dak li jolqot il-
Fond Ewropew għall-Iżvilupp; jenfasizza l-pożizzjoni ewlenija tal-JPA f'dan id-dibattitu u 
jistieden lill-JPA, kif ukoll lill-parlamenti tal-AKP, biex jipparteċipaw attivament, 
partikularment fir-rigward tar-ratifikazzjoni tal-Ftehim ta' Sħubija rivedut ta' Kotonù;

11. Jinnota b'sodisfazzjon in-natura dejjem aktar parlamentari – u għalhekk, aktar politika –
tal-JPA, kif ukoll l-intensifikazzjoni tal-impenn tal-Membri tagħha u tal-kwalità tad-
dibattiti tagħha, fatturi li jikkontribwixxu b'mod deċiżiv għas-sħubija bejn l-AKP u l-UE;

12. Jikkunsidra li r-riżoluzzjonijiet tal-JPA msemmija hawn fuq dwar is-sitwazzjoni fin-
Niġerja  and Madagascar sabiex ikunu sinifikattivi ta' dan id-djalogu msaħħaħ;

13. Jistieden lill-JPA sabiex ikompju jimmonitoraw is-sitwazzjoni fis-Sudan, il-Madagascar, 
in-Niġerja u l-Guinea Conakry;

14. Jistieden lill-JPA sabiex tkompli tindirizza s-sitwazzjoni fis-Somalja, li qiegħda 
tipperikola l-ħajja tal-poplu Somalu, li hi ta’ theddida għas-sigurtà fir-reġjun u sors ta’ 
instabiltà globali minħabba ż-żieda ta’ każijiet ta’ kriminalità, estremiżmu u piraterija;

15. Jistieden lill-JPA sabiex tkompli tikkontribwixxi fl-isforz ta' sensibilizzzazzjoni tal-
komunità internazzjonali dwar il-konflitti li qed jolqtu l-lvant tal-Repubblika Demokratika 
tal-Kongo, sabiex tiġi promossa soluzzjoni politika negozjata għall-kriżi u sabiex 
tappoġġja kull azzjoni li tista' titressaq bħala parti mis-soluzzjoni negozjata;

16. Jistieden lill-JPA sabiex tkompli u twessa' d-djalogu mal-PAP u mal-parlamenti ta' 
organizzazzjonijiet reġjonali, minħabba l-importanza li għandha l-integrazzjoni tar-reġjun 
għall-paċi u għall-iżvilupp tal-pajjiżi tal-AKP;

17. Jiddeplora li l-JPA ma ġietx ikkonsultata biżżejjed waqt il-preparazzjoni tal-istrateġija 
konġunta bejn l-UE u l-Afrika u jittama li l-JPA tkun involuta attivament fl-
implimentazzjoni ta' din l-istrateġija;

18. Jilqa' l-fatt li aktar laqgħat reġjunali, previsti mill-Ftehim ta' Sħubija ta' Kotonù u r-Regoli 
ta’ Proċedura tal-JPA, saru fl-2009; iqis li dawn il-laqgħat jippermettu li jkun hemm 
diskussjonijiet reali dwar il-kwistjonijiet reġjonali, inklużi l-prevenzjoni u r-riżoluzzjoni 
tal-konflitti, il-koeżjoni reġjonali u n-negozjati tal-EPA;   ifaħħar lill-organizzaturi taż-



PR\817223MT.doc 7/10 PE442.796v01-00

MT

żewġ laqgħat f’Guyana u Burkina Faso li tassew kellhom suċċess;

19. Iħeġġeġ lill-JPA sabiex isaħħaħ l-irwol tal-Kumitat għall-Affarijiet Politiċi tagħha biex l-
Assemblea ssir tabilħaqq forum ġenwin għad-dibattitu fi ħdan is-sħubija bejn l-AKP u l-
UE dwar ir-rispett għad-drittijiet tal-bniedem, id-demokratizzazzjoni tas-soċjetà, u l-
prevenzjoni u s-soluzzjoni ta’ kunflitti;

20. Jilqa’, barra minn dan, il-Kumitat tal-JPA dwar ir-rapport tal-Affarijiet Politiċi dwar il-
governanza globali, adottat f'Luwanda, li talab għal riformi ewlenin fl-istituzzjonijiet 
finanzjarji dinjija;

21. Jenfasizza r-rwol tal-Kumitat għall-Affarijiet Soċjali u l-Ambjent tal-JPA fir-rigward tar-
rapport tiegħu dwar ix-xogħol magħmul mit-tfal u l-intenzjoni tiegħu li jagħmel analiżi u 
jorganizza dibattiti dwar is-sitwazzjoni soċjali u ambjentali tal-pajjiżi tal-AKP;

22. Jilqa’, barra minn dan, ir-rapporti u r-riżoluzzjonijiet dwar it-tibdil fil-klima adottati fl-
2009 li taw vuċi lill-JPA matul is-Samit ta' Kopenħagen;

23. Jilqa’ l-involviment dejjem jikber ta' atturi mhux statali fis-sessjonijiet tal-JPA, kif muri 
fid-diskussjonijiet li rriżultaw fl-adozzjoni msemmija hawn fuq tad-Dikjarazzjoni ta' Port 
Moresby dwar il-kriżi internazzjonali attwali, kif ukoll mir-rapport dwar l-EPA tal-
imsieħba ekonomiċi u soċjali ppreżentat fis-sessjoni tal-JPA f'Ljubljana.

24. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni, lill-Kunsill tal-AKP, lill-Bureau tal-JPA, kif ukoll lill-gvernijiet u lill-
parlamenti tar-Repubblika Ċeka u l-Angola.

NOTA SPJEGATTIVA

Introduzzjoni

L-Assemblea Parlamentari Konġunta ltaqgħet darbtejn fl-2009. Is-17-il sessjoni saret fi Praga
(Repubblika Ċeka) mis-6 sad-9 ta’ April u t-18-il sessjoni saret fil-Luwanda (Angola) mit-30 
ta’ Novembru sat-3 ta’ Diċembru. Ġew adottati għaxar riżoluzzjonijiet u d-dikjarazzjoni ta’ 
Luwanda matul it-Tieni Reviżjoni tal-Ftehim ta' Sħubija ta' Kotonù. Żewġ laqgħat reġjonali 
saru wkoll matul is-sena, f’Guyana (ir-Reġjun tal-Karibew) u Burkina Faso (r-Reġjun tal-
Afrika tal-Punent).

Matul ix-xogħol tagħha, l-assemblea laqgħet lill-Membri tal-Kummissjoni inkarigata mill-
iżvilupp u l-għajnuna umana, Is-Sur Louis Michel (Praga) u s-Sur Karel de Gucht (Luwanda)  
kif ukoll il-Membru tal-Kummissjoni inkarigat mill-Kummerċ Internazzjonali, Baroness 
Ashton. Il-Ko-Presidenti suċċessivi tal-Kunsill tal-AKP-UE attenda ż-żewġ laqgħat ukoll.

Dawn li ġejjin ħadu sehem ukoll fil-ħidma tal-Assemblea:

Is-Sur Jan Kohout, Deputat Ministru għall-Affarijiet Barranin tar-Repubblika Ċeka, is-Sur 
mirek Topolanek, Prim Ministru tar-Repubblika Ċeka, is-Sur Dias dos Santos, Speaker tal-
Assemblea Nazzjonali tal-Angola u s-Sur dos Santos, President tar-Repubblika ta' Angola.

Is-sena ġiet iddominata mid-deċiżjoni tal-Kunsill tal-Ministri tal-AKP f'Diċembru 2008 
sabiex jagħmlu qatgħat prinċipali mill-baġit tas-segretarjat għall-missjonijiet għall-persunal 
tal-AKP, li ħalliet impatt konsiderevoli fuq l-abilità tagħhom għas-servizz tal-laqgħat tal-JPA 
lil hinn minn Brussell. Din waslet għall-kanċellazzjoni taż-żjara ppjanata sabiex josservaw l-
elezzjonijiet tal-Parlament Ewropew fir-Renju Unit u l-Ġermanja minħabba li mhuma qed 
isiru ebda missjonijiet għas-sejba tal-fatti tal-JPA. F’Diċembru 2009 il-Kunsill tal-AKP ħa 
passi sabiex jiżgura li l-iffinanzjar tal-baġit ikopri żewġ sessjonijiet plenarji, laqgħa reġjonali 
waħda u sa żewġ missjonijiet addizzjonali fl-2010.

Kumitati Permanenti

It-tliet kumitati permanenti ltaqgħu erba’ darbiet: darbtejn fl-okkazzjoni tas-sessjonijiet (fi 
Praga u Luwanda) u darbtejn (fi Brussell) bejn is-sessjonijiet. L-attività prinċipali tal-kumitati 
hija t-tfassil ta' rapporti li wara jiġu adottati mis-sessjonijiet plenarji (total ta' sitt rapporti fis-
sena).

Fost affarijiet oħra, il-Kumitati huma responsabbli biex jagħtu segwitu għar-riżoluzzjonijiet 
permezz tas-smigħ ta' uffiċjali tal-Kummissjoni responsabbli għall-oqsma korrispondenti 
tagħhom. Dan joffri l-opportunità – u żmien biżżejjed – għal djalogu fil-fond dwar ir-riżultati 
miksuba. Qabel, dan is-segwitu kien isir fis-sessjoni plenarja u kien ikun sempliċi eżerċizzju 
formali.

Il-Kumitat għall-Affarijiet Ekonomiċi, Finanzjarji u l-Kummerċ ġie fdat b’responsabilità, dik 
ta’ skrutinju tad-Dokumenti Strateġiċi Reġjonali għall-pajjiżi differenti tal-AKP. Dawn ġew 

ippubblikati fl-2009 u ġiet stabbilita strateġija tal-Kummissjoni Ewropea għall-iżvilupp 
reġjonali tar-reġjuni kkonċernati. Il-Kumitat ħatar Korapporteurs għal kull RSP u se jadotta 
rapporti fuq kull RSP, li l-konklużjonijiet tagħhom għandhom jiġu adottati fid-19-il Sessjon fi 
Spanja, fil-ħin sabiex ikunu inkorporati fil-proċess ta’ rieżami ta' nofs il-perjodu.

Fl-aħħarnett, il-kumitati ħadu responsabilità għal kwistjonijiet ta’ interess komuni fil-kuntest 
tal-implimentazzjoni tal-ftehim ta' sħubija. Konsegwentement dawn ipprovdew forum għal 
djalogu bejn il-Membri Parlamentari Ewropej u l-pajjiżi tal-AKP.

17-il sessjoni ta’ Praga (Ir-Repubblika Ċeka)

Is-17-il sessjoni tal-Assemblea Parlamentari Konġunta saret mis-6 sal-9 ta' April 2009 fi 
Praga (Ir-Repubblika Ċeka - il-pajjiż li għandu l-Presidenza tal-Kunsill tal-UE).

Barra mir-rapporti tal-kumitati permanenti, is-sessjoni adottat ukoll riżoluzzjoni dwar il-kriżi 
alimentari u finanzjarja, u s-sitwazzoni fis-Somalja. Il-workshops dwar persuni b'diżabilità, it-
turiżmu rurali u d-drittijiet tal-minoranzi fir-Repubblika Ċeka lkoll kellhom numru kbir ta' 
parteċipanti u ntwera interess qawwi ħafna.

It-18-il sessjoni f'Luwanda (Angola)

It-18-il sessjoni tal-Assemblea Parlamentari Konġunta saret mis-30 sat-3 ta' Diċembru 2009 
f'Luwanda (Angola).

L-Assemblea adottat it-tliet riżoluzzjonijiet li jinsabu fir-rapporti tal-kumitati permanenti, kif 
ukoll żewġ riżoluzzjonijiet urġenti dwar is-sitwazzjoni fiż-Żimbabwe u s-sitwazzjoni fil-
Madagascar. Id-dikjarazzjoni ta’ Luwanda dwar it-Tieni Reviżjoni tal-Ftehim ta' Sħubija ta' 
Kotonù ġiet adottata. Fl-aħħarnett, dikjarazzjoni mill-Kopresidenti dwar is-sitwazzjoni fin-
Niġerja ġiet adottata.

Il-workshops dwar it-taħriġ għall-governanza aħjar, il-proġetti ta’ kostruzzjoni u l-
akkomodazzjoni mill-ġdid urban ipprovdew opportunità għal żjara fil-pajjiż u għal 
diskussjonijiet dwar diversi suġġetti.

Missjonijiet ta' stħarriġ ta' fatti u missjonijiet ta' studju 

Għal raġunijiet li diġà ġew imsemmija hawn fuq, ma kienx possibbli li jiġu organizzati 
missjonijiet ta' stħarriġ ta' fatti jew missjonijiet ta’ osservazzjoni ta' elezzjoni, minkejja 
pressjoni li qed issir mill-Bureau tal-JPA u membri kemm mill-Kunsill u l-Bureau tal-AKP.
Hu ttamat li s-sitwazzjoni tittejjeb fl-2010, f'każ oppost il-JPA ma tkunx tista' tkompli dawn 
il-ħidmiet importanti previsti fir-Regoli ta' Proċedura.

Attivitajiet oħrajn

Wara l-elezzjonijiet Ewropej fl-2009 proċess ta’ ristrutturazzjoni tad-Direttorat Ġenerali tal-
Parlament Ewropew għall-Politiki Esterni wassal sabiex is-segretarjat tal-JPA jimxi mill-
Kumitat għall-Iżvilupp u jiġi stabbilit fl-unità l-ġdida fid-Direttorat B. L-Unità tal-AKP 
għandha responsabilità wkoll għad-Delegazzjonijiet għar-relazzjonijiet mal-PAP u l-Afrika 

ta’ Isfel. Dan il-pass jgħin lill-persunal tal-unità l-ġdida sabiex jikkonċentra aktar fuq il-ħidma 
tal-JPA u jipprovdi għal kontinwità aħjar tas-servizz, filwaqt li jinżamm kuntatt mal-exkollegi 
tal-Kumitati għall-Iżvilupp u l-Kummerċ Internazzjonali. Fiż-żmien ta’ attività apika, bħalma 
huma s-sessjonijiet, l-Unità tkun tista’ titlob l-għajnuna lil servizzi oħra fid-Direttorat 
Ġenerali.

Żviluppi ġejjiena

Permezz tal-kwalità ta' xogħolha, l-Assemblea Parlamentari Konġunta rnexxielha timponi 
ruħha bħala parteċipant essenzjali għall-koperazzjoni Tramuntana-Nofsinhar.

It-tisħiħ tad-dimensjoni parlamentari fil-koperazzjoni hija meħtieġa għall-użu tajjeb tal-fondi 
u sabiex dawn jintużaw b'mod li jirrispondu għall-ħtiġijiet tal-popolazzjonijiet u għall-kisba 
tal-Għanijiet tal-Millennju fil-qasam tas-saħħa u tal-edukazzjoni. Id-Dokumenti Strateġiċi 
Nazzjonali u Reġjunali issa jridu jiġu sottomessi mill-Kommissjoni għall-iskrutinju 
parlamentari, kemm tal-Parlament Ewropew kif ukoll tal-parlament nazzjonali tal-pajjiżi tal-
AKP. Huwa importanti għall-Kumitat għall-Iżvilupp u l-JPA li jimmoniterjaw is-sitwazzjoni 
u jiżguraw li qed isir użu effettiv ta' dan il-mezz ta' skrutinju parlamentari.

L-Assemblea kellha u se jkompli jkollha rwol ewlieni fil-moniteraġġ tan-negozjati tal-
Ftehimiet ta' Sħubija Ekonomika (EPAs). Is-seduti ta' smigħ tal-kapijiet tan-negozjaturi miż-
żewġ partijiet, il-laqgħat mal-parteċipanti ekonomiċi u soċjali ewlenin u tas-soċjetà ċivili 
(kemm fil-kuntest tal-laqgħat formali u kemm f'dak ta' laqgħat paralleli) u l-interazzjoni bejn 
il-Membri Parlamentari Ewropej u parlamentari tan-Nofsinhar, iffaċilitaw it-trasparenza tal-
proċessi u tejbu l-konsiderazzjoni tar-realtajiet lokali. Ikun liema jkun ir-riżultat tan-negozjati, 
m'hemmx dubju li x-xogħol tal-Assemblea influwenza l-proċess.

Fl-2009 il-Kummissjoni Ewropea u l-pajjiżi tal-AKP għamlu proposti għat-tieni reviżjoni tal-
Ftehim ta' Sħubija ta' Kotonù li għandu jiġi nnegozjat matul l-2010. Minħabba l-proċess ta' 
reġjonalizzazzjoni tal-pajjiżi tal-AKP permezz tal-EPAs, huwa importanti li l-JTA ssegwi 
mill-qrib dawn l-iżviluppi sabiex tiżgura l-iżvilupp tal-istituzzjoni, hekk li din tkun tista' 
tkompli.

Il-ħolqien tal-Unjoni Afrikana u s-setgħa dejjem akbar tal-PAP jikkostitwixxu bla dubju sfida 
għall-koperazzjoni AKP-UE u, b'konegwenza ta' dan, għall-Assemblea Parlamentari 
Konġunta AKP-UE. Il-kooperazzjoni bejn il-Parlament Ewropew u l-PAP bdiet fl-2007, u fl-
2009 il-Parlament Ewropew ħoloq Delegazzjoni bi rwol sħiħ u effettiv għar-relazzjonijiet 
mal-PAP, u huwa importanti li dawn ir-relazzjonijiet jiġu kkunsidrati fix-xogħol tal-JPA.

Fl-aħħarnett, fl-aħħar tal-2009 saret proposta sabiex jiġi stabbilit Grupp ta’ Ħidma dwar il-
Metodi ta’ Ħidma tal-JPA sabiex jittejjeb ir-rwol politiku tal-JPA kif ukoll sabiex tipprovdi 
titjib fl-effiċjenza.


